
 САД 

Акциите ја завршија неделата со раст по неколку неделниот пад. Секторите на нафта и 

гас и базични материјали имаа најголем раст, додека комуникацискиот сектор беше 

придвижен главно од растот на Мета. Сентиментот беше поддржан и од нивото на 

индексот S& P500 кое допре до 200 дневниот движечки просек. Министерството за труд 

објави јануарски раст од 0,8% на нарачките на капиталните добра (без нарачките на 

авиони) што е показател за инвестиции во бизнис секторот. Меѓутоа, нарачките на трајни 

потрошни добра покажаа силен пад, што е највисоко намалување од април 2020 година. 

Во таа насока и залихите на  стоки за широка потрошувачка паднаа за прв пат од јуни 2020 

година. Производниот сектор исто така имаше надолна корекција, но со помала стапка на 

пад. Изненадување имаше кај продажбата на недвижнини, коjа порасна за 8,1% во 

јануари. Падот на приносот на 10 годишната државна обврзници се должи на изјавата на 

член на ФЕД дека ќе гласа за 0,25% покачување на каматната стапка и растот на каматите 

веројатно ќе трае до средина на летото 2023 година. Корпоративните обврзници со 

инвестициски рејтинг исто така забележаа пад на цените, поради растот на приносите на 

државните обврзници. 

 

 Европа 

Акциите во Европа остварија раст како резултат на позитивните изгледи за економиите 

надминувајќи го стравот од зголемување на каматните стапки. Индексот STOXX Europe 600  

ја заврши неделата со раст од 1,43%. Исто така, раст имаа и индексот DAX за 2,42%, 

индексот CAC 40 за 2,24% и италијанскиот FTSE MIB за 3,11%. Во текот на неделата, 

приносите на европските државни обврзници пораснаа како резултат на повисоката 

инфлација и очекувањата за поагресивна монетарна политика на ЕЦБ. Приносот на 10 

годишна обврзница на Германија порасна над 2,7%, додека приносот на италијанските 

обврзници достигна нов врв за 2023 година. 

Инфлацијата се намали на 8,5% во февруари во однос на 8,6% во јануари годинава, 

воглавно поради падот на трошоците за енергија. Од друга страна, базичната инфлација 

порасна од 5,3% на 5,6%, додека невработеноста остана стабилна на ниво од 6,7%. 

Претседателката на ЕЦБ најави дека е можно покачување од 0,5% на следниот состанок на 

членовите на ЕЦБ. 

 Азија 

Берзите во Јапонија пораснаа во текот на неделата. Индексот Nikkei 225  порасна за 

1,73%, а TOPIX индексот оствари раст од 1,57%. Позитивно врз растот на индексите 

беше опоравувањето на кинеската економија од Ковид мерките и олеснувањето на 

барањата за влез на туристи од Кина во Јапонија. Приносот на 10 годишната државна 

обврзница се оддржа на ниво од околу 0,5%, додека јенот во однос на доларот се 

тргуваше за 136 јени за долар. Новиот гувернер на Централната банка на Јапонија 

најави дека ќе продолжи со водење на олеснета монетарна политика, а исто така 

додаде дека има подобрување на профитите на компаниите и вработеноста. 

Инфлацијата во февруари 2023 година забави на 3,3% годишно, по достигнување на 41 

годишен максимум од 4,3%. 

Кинеските акции пораснаа втора недела по ред во насока на подобро од 

очекуваното заздравување на економијата. Индексот Shanghai Stock Exchange се 

зголеми за 1,87%, а индексот CSI 300 за 1,71%. Во Хонг Конг, индексот Hang Seng 

порасна за 2,79%. Индексот кој ја мери економската активност PMI порасна од 50,1 во 

јануари на 52,6 во февруари 2023 година. 

 

 


